
O Anuario Brigantino é unha revista de

Betanzos, que está considerada na categoría “C-
Normal” segundo valoración do Ministerio de

Calidad Editorial de las Revistas Españolas
de Humanidades y Ciencias Sociales y
Jurídicas»); DIALNET («Portal de Difusión de
la Producción Científica Hispana»); RILM

International de Litterature Musicale); MIAR

Humanidades y Ciencias Sociales y Jurídicas);
Ulrich’s Periodicals Directory; REBIUN (Red
de Bibliotecas Universitarias Españolas)

Ilmo. Sr. Don José Ramón García Vázquez

Alcalde-Presidente
do Excmo. Concello de Betanzos

T eño sempre unha gran satisfacción cando se presenta o Anuario Brigantino que,
neste caso, corresponde ao ano 2015 e ao nº 38. A súa edición, non soamente se fai en
papel, senón tamén, e ao mesmo tempo, en Internet, ademais de contar cun ciclo

anual de conferencias.
A vida cultural do 2015 foi intensa e quero subliñar agora algúns acontecementos. Por

exemplo, a «XV  Semana Internacional do Cine de Betanzos», dedicada ó produtor Ignacio
Benedetti baixo o título «Ignacio Benedetti, Pasión Cinéfila»; pois ben, entre as
proxeccións contouse cun documental restaurado do ano 1918 sobre os Caneiros. Houbo
tamén varios actos para conmemorar o aniversario do nacemento de Rosalía de Castro,
contando o Concello coa colaboración da Asociación Cultural Eiravella e cos centros de
ensino. Limpouse por técnicos especialistas a estatua da Caridade, de mármore de Carrara,
situada nas inmediacións do Pasatempo. Foi colocado de novo no seu  lugar  o  retablo  do
Cristo do arco da Ribeira, despois de traballos de conservación e restauración, etc.

Debo felicitar ao Colexio de Educación Infantil e Primaria Francisco Vales Villamarín,
porque obtivo o Premio Nacional á inclusión do alumnado con necesidades educativas
especiais, polo seu  proxecto «Atención á diversidade a través da sensibilización e a
formación permanente, Seguimos ou Plantamos», concedido polo Ministerio de Educación,
Cultura  e  Deporte.

E tamén quero recordar o pasamento de dous músicos importantes e entrañables de
Betanzos, que participaron en diversas orquestras da cidade e comarca e na nosa Banda
Municipal de Música. Trátase do trompetista Pepe Pita e do saxofonista Juan Sobrino.
Precisamente, no Conservatorio  Municipal  de  Música  Carlos López  García-Picos tiveron
lugar actos de recoñecemento a outros músicos: Francisco Carlos Seijo «Carlines» e
Antonio Cal Vázquez «Purriños».

Por último, agradezo a ABANCA e a GADIS a súa axuda. E, como sempre, o meu
agradecemento especial aos autores, á concelleira de Cultura, María Barral, ao director,
Alfredo Erias, ao subdirector, Xosé Mª Veiga, á tradutora ao inglés Ermita Rodríguez e a
todos os membros do Comité Científico e demais colaboradores.

MOI  AGRADECIDO!

